
Олимпиада җаваплары:
1. Күп иярченле, тиңдәш түгел ияртүле кушма җөмлә. 
2.  Баш – тамыр, кала – тамыр, быз – бәйләгеч кушымчасы, да – төрләндергеч кушымчасы ; тарих – тамыр,  и – сүз ясагыч кушымча., бина – тамыр,  лар – төрләндергеч кушымча, күп – тамыр
3. Нәрсә булса да булыр инде.
Эш шунда шул.  Шул шул.
Ал да гөл.
Акылың белән эшлә. Уйлап эшлә.
Ис китәрлеге юк. Берни түгел.
Ашыгыз тәмле булсын.
Рәхәтләнеп.
Сак бул.
Ачыктан – ачык әйт.
Шайтан белсен.
4. 3  ( Һәркайчан, сәлам, елмаеп)
5. Ачуга тию. 
Гөлчәчәкнең биянасы һәркөн килеп, саруын кайнатып китә.
6. Синтетик иярчен җөмләләр баш җөмлә алдыннан hәм аның уртасында киләләр, җөмлә ахырында килә алмыйлар, чөнки аларның хәбәре гади җөмлә хәбәренә охшамаган, тулы түгел, бәйләүче чараны алган. 
·  синтетик чаралар (фигыль формалары, бәйлек һәм бәйлек сүзләр,янәшә тору чарасы һәм ияртүче сүздән пауза белән аерылмау, сүз ясагыч һәмкилеш кушымчалары) аша бәйләнәләр;
· синтетик иярчен җөмлә баш җөмләдән алда килә һәм тәмамланмаган төсмер ала;
· иярчен җөмләнең чиге хәбәр составындагы бәйләүче чара белән билгеләнә;
· синтетик иярчен җөмләләр татар теленең hәм төрки телләрнең үзенчәлеге булып тора. Алар, мәсәлән, рус телендә юк.
7. Ак, нык, яп.
8. Гади җөмлә.
9. (  ) са,  [  ]
10. Өйрән - боерык ф., өйрәнә – хикәя ф., өйрәнсә шарт ф., өйрәнеп – хәл ф., өйрәнүче – сыйфат ф., өйрәнү – исем ф., өйрәнергә - инфинитив.
1 зат -мин өйрәнәм, 2 зат- син өйрәнәсең,  3 зат- ул өйрәнә. 
Күплек санда - без өйрәнәбез, сез өйрәнәсез, алар өйрәнәләр.
Өйрәнәм ( хәзерге заман), өйрәндем( үткән заман), өйрәнәчәкмен(өйрәнермен) ( киләчәк заман).

Әдәбият
1. Реализм тормышны барлык ваклыкларына, төсмерләренә тугрылыклы калып, чынбарлыктагыча сурәтләү
МӘГЪРИФӘТЧЕЛЕК РЕАЛИЗМЫ - кешене аң-белемгә өндәүче, югары идеалларга хезмәт итәргә чакыручы, җәмгыятьне үзгәртүне гаиләдән башларга кирәклекне раслый торган иҗат агымы
ТӘНКЫЙДИ РЕАЛИЗМ - кешене әхлакый камиллеккә өндәүче, башкаларга ярдәмчел булуга чакыра, типик характерларны типик шартларга куя торган иҗат агымы
СОЦИАЛИСТИК РЕАЛИЗМ - кешене иҗтимагый көрәшкә якынайта, җәмгыять өчен яшәргә өнди торган, социалистик җәмгыять алга куйган идеалларның җиңәчәгенә ышаныч белән сугарылган иҗат агымы
Романтизм - тормышны билгеле бер идеал яктылыгында үзгәртеп сурәтләү
ОПТИМИСТИК РОМАНТИЗМ - актив, экспрессив героиның үзәккә куелуы
ПЕССИМИСТИК РОМАНТИЗМ - тормыш-яшәешнең авырлыгына, гаделсезлегенә борчылучы, дөньяны үзгәртә алмауны аңлаган геройның үзәккә куелуы;
ГЫЙСЪЯНЧЫЛЫК - яшәеш кануннарына, дингә, җәмгыятьтәге тәртипләргә каршы чыккан бунтарь, гыйсъянчы геройның үзәккә куелуы;
2. Якутлар табыладыр вакыт берлән,
Вакытлар табылмыйдыр якут белән.
Г. Кандалыйның бу шигъри юлларында тирән мәгънә ята ,бу юллар безне вакытның, гомернең  кадерен белергә чакыра. Кыйммәтле ташны табып булыр, ә  үткән вакытны берничек тә кире кайтарып булмый дип әйтергә тели.
3. С. Сараиның «Сөһәил һәм Гөлдерсен» дастанында төп сюжет сызыгы -  мәхәббәт тарихы,әсәрнең темасы- мәхәббәткә дан җырлау, авторның идеясе: ярату сокландыра, кешене  хөрлеккә илтә торган хис, ул фаҗигале төгәлләнергә тиеш түгел.
4. Кульминация -  Зөләйханың серле үлеме белән башланып китү.
5. Ачы итеп көлү - сатира
6. Пейзаж лирикасы  - «Көз»
Гражданлык  - « Тартар кошы сайрый»
Сәяси – “ Китмибез”
Күңел лирикасы – “ Хур кызына”, “ Мәңгелек мәхәббәт”
7. «Таң вакыты»  шигырендә  С, Рәмиев халыкның милли-азатлык көрәшенә күтәрелергә вакыт икәнлеген искәртә.
8. “Йолдыз”, “Азат” газетасында, “ Яшен”, “Ялт – йолт” журналларында эшли.
9. “ Банкрот” Төп герой - Сираҗетдин Туктагаев, хатыны Гөлҗиһан, 
ярдәмче : Җамали белән Камали, Доктор, приказчик Мөһәммәтҗан, Нәгыймә,  Гарәфи, Москва доверенныйлары, Василий Дмитриевич. 
 эпизодик образлар : Гарифә белән Мәликә.
10. «Бала» (1941), «Ана һәм кыз» (1942), «Бер генә сәгатькә» (1944), «Ялгыз каз» (1944), «Мәк чәчәге» (1944), «Кунакчыл дошман» (1945).  Аларда дәһшәтле сугыш шартларыңда гади совет кешесенең рухи чыдамлыгы, тыйнаклыгы, юлындагы авырлык-кыенлыкларны батырлык белән кичерүе һәм тормышка, яшәүгә булган тирән ышанычы сәнгатьчә калку итеп сурәтләнә. Әдип барыннан да элек сугыш чынбарлыгының кеше рухында, табигате - холкында чагылышын анализлый һәм көндәлек тормыш вакыйгалары, детальләре аша үз геройларының эчке дөньясын, характер үзенчәлекләрен психологик төгәллек белән, тәэсирле итеп ачуга ирешә.
